
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса дінму операторъяслӧн уджалан ног вынсьӧдӧм йылысь
Россия Федерацияса оланін кодекслӧн 167 статьяса 3 пункт серти Коми Республикаса Веськӧдлан котыр шуис:

1. Вынсьӧдны Коми Республикаса дінму операторъяслӧн уджалан ног содтӧдын индӧм серти.

2. Тайӧ шуӧм олӧмӧ пӧртӧм бӧрся видзӧдны Коми Республикаса архитектура, стрӧитчӧм да коммунальнӧй овмӧс министр В.П. Кучеринлы.

3. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Юралысьлысь

могъяс недыр олӧмӧ пӧртысь                                        

              В. Гайзер

Сыктывкар

2014 вося сора тӧлысь 7 лун

268 №

ВЫНСЬӦДӦМА

Коми Республикаса Веськӧдлан котырлӧн

2014 во сора тӧлысь 7 лунся 268 №-а шуӧмӧн
(содтӧд)
Коми Республикаса дінму операторъяслӧн уджалан 
НОГ
1. Тайӧ Ногыс урчитӧ дінму операторъяслӧн, кодъяс нуӧдӧны Коми Республика мутасын уна патераа керкаясын ӧтувъя эмбур капитальнӧя дзоньталӧм могмӧдӧм вылӧ индӧм удж, уджын инӧда подувъяс (водзӧ – дінму оператор).

2. Дінму операторлӧн уджын инӧда подулӧн лоӧны Россия Федерацияса Оланподув, Россия Федерацияса гражданскӧй кодекс, Россия Федерацияса оланін кодекс, “Абу коммерческӧй организацияяс йылысь” Федеральнӧй оланпас, на серти примитӧм Коми Республикаса оланпасъяс да мукӧд нормативнӧй инӧда акт, дінму операторлӧн подувпуктас.

3. Дінму оператор нуӧдӧ ассьыс удж Коми Республикалӧн ставнас мутасын.

4. Дінму оператор нуӧдӧ ассьыс удж сы лыдын подувпуктас серти, кутшӧм лоӧ дінму операторлӧн котыртан документӧн, кӧні индӧны Россия Федерацияса гражданскӧй кодексӧн,  Россия Федерацияса оланін кодексӧн, “Абу коммерческӧй организацияяс йылысь” Федеральнӧй оланпасӧн урчитӧм положениеяс.

5. Оланпастэчас серти удж нуӧдігӧн дінму оператор могмӧдӧ уна патераа керкаясын, кӧні ас эмбур кутысьяс лӧсьӧдӧны дінму операторлӧн тшӧт, тшӧтъяс вылын капитальнӧя дзоньталан фонд, ӧтувъя эмбур капитальнӧя дзоньталӧм ыдждаын да кадколастӧ, кутшӧмӧс урчитӧма капитальнӧя дзоньталӧмлӧн дінму уджтасӧн, ӧтувъя эмбур капитальнӧя дзоньталӧм да уна патераа керкаясын ӧтувъя эмбур капитальнӧя дзоньталӧм вылӧ сьӧм сетӧм, сы лыдын кор оз тырмы уна патераа ӧти керка капитальнӧя дзоньталан фондысь сьӧм, уна патераа мукӧд керкаысь эмбур кутысьяслӧн, кодъяс артмӧдӧны Коми Республикаын муниципальнӧй районса (кар кытшса) муниципальнӧй юкӧн пытшкын дінму операторлӧн тшӧт, тшӧтъяс вылын капитальнӧя дзоньталан фондъяс, мынтысьӧмъясысь воӧм сьӧм тшӧт весьтӧ, эм кӧ, канму либӧ муниципальнӧй отсӧг сетан сьӧм тшӧт весьтӧ, мый босьтӧма Коми Республикаса республиканскӧй сьӧмкудйысь да (либӧ) меставывса сьӧмкудйысь. Та дырйи дінмуса оператор могмӧдӧ сьӧмлысь, кутшӧмӧс водзӧсӧн босьтӧма уна патераа мукӧд керка капитальнӧя дзоньталан фондысь уна патераа керкалысь ӧтувъя эмбур капитальнӧя дзоньталӧм вылӧ, татшӧм водзӧсӧн босьтӧм сьӧмсӧ бергӧдан кадколастъяслысь да условиеяслысь быть колана учёт.

6. Уна патераа керкаын ӧтувъя эмбур капитальнӧя дзоньталӧм кузя уджъяс вӧчӧм могмӧдӧм могысь оланін оланпастэчасӧн урчитӧм пӧрадок серти удж нуӧдігӧн дінму операторлы быть колӧ:

а) во заводитчытӧдз, кор капитальнӧя дзоньталан дінму уджтас серти  колӧ нуӧдны уна патераа керкаын ӧтувъя эмбур капитальнӧя дзоньталӧм, квайт тӧлысьысь оз этшаджык дасьтыны да мӧдӧдны уна патераа керкаын эмбур кутысьяслы капитальнӧя дзоньталӧм заводитан кад йылысь, услугаяслӧн да (либӧ) уджъяслӧн колана лыддьӧг да ыджда, налӧн дон йылысь, уна патераа керкалысь ӧтувъя эмбур капитальнӧя дзоньталӧм сьӧмӧн могмӧдан пӧрадок да источникъяс йылысь вӧзйӧмъяс да татшӧм капитальнӧй дзоньталӧм нуӧдӧмкӧд йитчӧм мукӧд вӧзйӧм;

б) могмӧдны капитальнӧя дзоньталӧм кузя услугаяс да (либӧ) уджъяс вӧчӧм вылӧ да Россия Федерацияса градостроительнӧй кодексӧн индӧм случайясын задание дасьтӧм, капитальнӧя дзоньталӧм нуӧдӧм вылӧ проектнӧй документация дасьтӧм, вынсьӧдавны проектнӧй документациясӧ, нуны кывкутӧм сылӧн качество вӧсна да техническӧй регламентъяслӧн, стандартъяслӧн да мукӧд нормативнӧй документлӧн тшӧктӧмъяслы лӧсялӧм вӧсна;

в) кыскыны капитальнӧя дзоньталӧм кузя услугаяс сетӧм да (либӧ) уджъяс вӧчӧм вылӧ пӧдраднӧй организацияясӧс, ас нимсянь кырымавны накӧд колана сёрнитчӧмъяс;

г) видзӧдны пӧдраднӧй организацияясӧн услугаяс сетан да (либӧ) уджъяс вӧчан качество да кад бӧрся да татшӧм услугаяслӧн да (уджъяслӧн) проектнӧй документация тшӧктӧмъяслы лӧсялӧм бӧрся;

д) примитны вӧчӧм уджъяс;

е) уджъяс вӧчӧм вылӧ, кытчӧ колӧ асладмӧдан организацияӧн сетӧм капитальнӧя стрӧитан объектъяслӧн ӧпастӧмлун вылӧ тӧдчан уджъяс дінӧ лэдзӧм йылысь эскӧдангижӧд, кыскыны юридическӧй кывкутысьӧс либӧ асшӧр уджалысьӧс, кодъяслӧн эм татшӧм уджъяс дінӧ лэдзӧм йылысь колана эскӧдангижӧд;

ж) восьтыны ас ним вылӧ кредит сетан организацияын торъя тшӧт, кутшӧмӧс бӧрйисны жыр кутысьяс, случайын, бӧрйӧма кӧ торъя тшӧт кутысьыс дінму опператорӧс;

з) тӧдмӧдны Коми Республикаын оланін канмусянь дӧзьӧр нуӧдӧм вылӧ уполномочитӧм органӧс – Коми Республикаса оланін канму инспекцияӧс, колана уна патераа керкаын жыръяс кутысьясӧн бӧрйӧм капитальнӧя дзоньталан фонд формируйтан ног йылысь;

и) нуӧдны уна патераа быд керка кузя да торйӧн уна патераа керкаын быд жыр кутысь кузя каптальнӧя дзоньталӧм вылӧ жыр кутысьяслӧн взносъясӧн сылы воӧм сьӧмлысь учёт;

к) петкӧдлыны уна патераа керкаын жыръяс кутысьяслӧн корӧм серти, а сідзжӧ уна патераа керкаӧн веськӧдлӧм вӧсна кывкутысь мортлы дінму оператор дорын лӧсьӧдӧм капитальнӧя дзоньталан фондлысь сьӧм чукӧртӧм да рӧскод кузя юӧр;

л) нуны мукӧд обязательство, кутшӧмъясӧс урчитӧма капитальнӧя дзоньталан фонд лӧсьӧдӧм йылысь да капитальнӧя дзоньталӧм котыртӧм йылысь сёрнитчӧмӧн.

7. Подувпуктасын урчитӧм могъяс шедӧдӧм вылӧ удж вӧчигӧн оланін кодексӧн индӧм пӧрадок серти дінму оператор:

а) чукӧртӧ уна патераа керкаясын, кутшӧмъяс серти дінму операторлӧн тшӧт, тшӧтъяс вылын лӧсьӧдӧны капитальнӧя дзоньталан фондъяс, капитальнӧя дзоньталӧм вылӧ эмбур кутысьясӧн вештан  взносъяс;

б) вӧчӧ уна патераа керкаясын, кутшӧмъясын жыр кутысьяс дінму операторлӧн тшӧт, тшӧтъяс вылын лӧсьӧдӧны капитальнӧя дзоньталан фондъяс, ӧтувъя эмбур капитальнӧя дзоньталӧм кузя уджъяс вылӧ техническӧй заказчиклысь функцияяс;

в) могмӧдӧ сьӧмӧн  уна патераа керкаясын, кутшӧмъясын жыр кутысьяс дінму операторлӧн тшӧт, тшӧтъяс вылын лӧсьӧдӧны капитальнӧя дзоньталан фондъяс, ӧтувъя эмбур капитальнӧя дзоньталӧм вылӧ рӧскод, тайӧ капитальнӧя дзоньталан фондъясысь сьӧм судзсьӧмӧн, колана дырйи мукӧд источникысь, сы лыдын Коми Республикаса республиканскӧй сьӧмкудйысь да (либӧ) меставывса сьӧмкудйысь сьӧм кыскӧмӧн;

г) уджалӧ ӧтув Коми Республикаса канму власьт органъяскӧд да меставывса асвеськӧдлан органъяскӧд  уна патераа керкаясын, кутшӧмъясын жыр кутысьяс дінму операторлӧн тшӧт, тшӧтъяс вылын лӧсьӧдӧны капитальнӧя дзоньталан фондъяс, ӧтувъя эмбур капитальнӧя дзоньталӧм ас кадӧ нуӧдӧм могмӧдӧм могысь;

д) оланпастэчас серти примитӧ уна патераа керкаын ӧтувъя эмбур капитальнӧя дзоньталӧм вылӧ взносъяс вештӧм кузя уджйӧз перйӧм вылӧ индӧм мераяс;

е) капитальнӧя дзоньталан дінму уджтас збыльмӧдӧм могысь босьтӧ кредитъяс, заёмъяс;

ж) сетӧ уна патераа керкаын ӧтувъя эмбур капитальнӧя дзоньталӧм котыртӧмын да нуӧдӧмын, а сідзжӧ оланін да коммунальнӧй овмӧс реформируйттӧмын мукӧд уджтас збыльмӧдӧмын, энергоэффективносьт да энергия видзтӧм кыпӧдӧмын, коммунальнӧй инфраструктура выльмӧдӧмын юалӧмъяс кузя  туйдан, котыртан, методическӧй да юӧр отсӧг;

з) веськӧдлӧ Дінму операторлӧн попечительскӧй сӧветӧн индӧм пӧрадок серти недыр кежлӧ прӧст сьӧмӧн.

8. Федеральнӧй оланпастэчасӧн урчитӧм торъя удж сикасъяссӧ дінму оператор нуӧдӧ сӧмын торъя разрешение (лицензия, аккредитация йылысь эскӧдангижӧд, мукӧд лэдзан документ) подув вылын.

9. Дінму операторлӧн ӧтувъя уджалан ног Коми Республикаса канму власьт органъяскӧд да меставывса асвеськӧдлан органъяскӧд, а сідзжӧ мукӧд организациякӧд случайясын, кор татшӧм уджсӧ урчитӧма Россия Федерацияса оланін кодексӧн, мукӧд нормативнӧй инӧда актӧн, урчитсьӧ ӧтувъя уджлӧн торъя уджаланартӧн, кутшӧмӧс вынсьӧдӧма Дінму операторлӧн попечительскӧй сӧветӧн да йӧзӧдӧма вынсьӧдӧмсяньыс вит уджалан лунӧн “Ӧтуввез” юӧртан да телекоммуникационнӧй везйын дінму операторлӧн сайтын.

10. Ӧтувъя удж юкӧнын дінму операторлӧн уджын вермас лоны татшӧм ӧтувъя уджын участвуйтысьяслӧн интересъяс кузя воча сувтӧм, мый ладмӧдӧны “Абу коммерческӧй организацияяс йылысь” Федеральнӧй оланпаслӧн 27 статья серти.
Холопова, 8289

